
Txillardegi 

V. Urteurrena 
Aurki ospatuko, bai, bostgarren urteu-
rrena. Datorren hilaren 25an, preseski. 
Baina prentsak eta media ofizialek iz-

kutatu egingo dute. 
1991ko ekainaren 25an Esloveniako Parla-

mentuak Burujabetza aldarrikatu zuen. eta Re-
publika Slovenija delakoa sortu. Geroztikako bost 
urte honetan, esloveniarrak herri askatua dira. 

Baina prentsak ez du hau aipatuko. Eslovenian 
hilketarik eta sarraskirik gertatzen ez denez gero, 
isilik. Prentsak Bosnia eta Txetxenia nahiago. 
Noski! 

Esloveniak; 2.030.000 biztanle, 20.251 km. 
karratu. Euskal Herriaren ahizpa bizkia izan li-
teke. 

Askatasuna aldarrikatu ondoren, aurka egin 
zuen Belgradok, eta astebetez inkontru militarra 
mamitu zen. Esloveniarrek 2.536 preso harrapa-
tu zituzten, 274 soldadu federal zauritu, eta 47 
hil. Odol isurketa egon zen, bai, eta zoritxarrez. 
Baina besterik egon da, irakurleak dakienez, 
Bosnia-Hertzegovina Errepublikan... 

Behin bakarrik izan naiz Eslovenian: Maribor-
en. Eslovenia Askatu berrian. Eskualde ederra, 
Austria eta Italiarekiko lehen auzoa; eta kultur 
maila handikoa. Bekaizti etxera nintzen. 

Herri txiki eta zoriontsu horietako bat; Islandia 
edo Dinamarkaren tankerakoa. Miresgarria, Mi-
lan Kunderaren ustez. 

Eslovenian abertzaleak nagusitu dira, Eslove-
nia Askatua sortu da gure begien aurrean. 

Nori zaio gaitzi? Austria-Hungariako hiletariei 
ez beste inori. 

Horra hor nazio-normaltasuna garaile. 




